
	ՀՀ արդարադատության նախարարություն
2017-12-05
01/14/21827-17 գրություն
	1. «Ընդերքի մասին Հայաստանի Հանրապետության օրենսգրքում» փոփոխություն և լրացում կատարելու մասին» ՀՀ օրենքի նախագծի (այսուհետ՝ նախագիծ) վերնագիրն անհրաժեշտ է խմբագրել, մասնավորապես՝ «Ընդերքի» բառից առաջ լրացնել «Հայաստանի Հանրապետության» բառերը, իսկ «օրենսգրքում» բառից առաջ նախատեսված «Հայաստանի Հանրապետության» բառերը հանել:
2. Նախագծի 1-ին հոդվածից անհրաժեշտ է հանել «ՀՕ-280-Ն» բառերը՝ նկատի ունենալով Իրավական ակտերի մասին» ՀՀ օրենքի 39-րդ հոդվածի պահանջները:
3. Նախագծի 1-ին հոդվածով լրացվող 47-րդ կետում «կառավարության» բառից առաջ անհրաժեշտ է լրացնել «Հայաստանի Հանրապետության» բառերը:
Նույն դիտողությունը վերաբերում է նախագծի ամբողջ տեքստին:
4. Նախագծի 2-րդ հոդվածով նոր խմբագրությամբ շարադրվող 9-րդ հոդվածի /այսուհետ՝ նախագծի 9-րդ հոդված/ 1-ին մասի կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
5. Նախագծի 9-րդ հոդվածի 2-րդ մասի համաձայն՝ լիազոր մարմինն իր պաշտոնական ինտերնետային կայքում հրապարակում է նաև մետաղական օգտակար հանածո արդյունահանող ընդերքօգտագործողների հետ կնքված ընդերքօգտագործման պայմանագրերը և դրանցում կատարվող փոփոխությունները՝ բացառելով հրապարակման ոչ ենթակա տեղեկատվության (տվյալների) հրապարակումը: Այդ առումով նախագծում պարզ չէ, թե որն է հրապարակման ոչ ենթակա տեղեկատվությունը:
6. Նախագծի 9-րդ հոդվածի 3-րդ մասի 6-րդ կետում անհրաժեշտ է հստակ նշել, թե ինչ «սահմանված չափի» մասին է խոսքը, ում կողմից և ինչ իրավական ակտով է նշված չափը սահմանվում:
6.1. Նույն մասի վերջին պարբերությունում հստակեցման կարիք ունեն «կամ որևէ այլ էլեկտրոնային եղանակով» բառերը:
7. Նախագծի 9-րդ հոդվածի 5-րդ մասում անհրաժեշտ է հստակ նշել, թե համայնքի ղեկավարը որտեղ և ինչ կարգով է հրապարակում հիշյալ մասում նախատեսված տեղեկատվությունը:
8. Նախագծի 9-րդ հոդվածի 6-րդ մասում «մասով» բառն անհրաժեշտ է փոխարինել «մասերով» բառով:
9. Նախագծի 9-րդ հոդվածի 7-րդ մասի դրույթներն անհրաժեշտ է խմբագրել և հստակեցնել, թե ում կողմից ներկայացված տեղեկատվության տրամադրման մասին է խոսքը:

10. Նախագծի 9-րդ հոդվածի 8-րդ մասում անհրաժեշտ է խմբագրել «հրապարակման ոչ ենթակա չի կարող համարվել» բառերը՝ համաձայն Իրավական ակտերի մասին» ՀՀ օրենքի 36-րդ հոդվածի պահանջների:

Բացի այդ, նախագծի 9-րդ հոդվածի 8-րդ մասը սահմանում է այն տեղեկատվությունը, որը կարող է հրապարակման ենթակա համարվել, մինչդեռ նախագծում անհրաժեշտ է սահմանել նաև այն տեղեկությունները, որոնք համարվում են առևտրային կամ այլ գաղտնիք և հրապարակման ենթակա չեն:

11. Նախագծի 9-րդ հոդվածի 9-րդ մասի համաձայն՝ ընդերքօգտագործման հետ կապված գործունեության վերաբերյալ տեղեկատվության տրամադրումն իրականացվում է Հայաստանի Հանրապետության օրենքներով սահմանված կարգով։ Այդ առումով պարզ չէ, թե ինչ ընդերքօգտագործման հետ կապված գործունեության վերաբերյալ տեղեկատվության և ՀՀ օրենքների մասին է խոսքը, քանի որ նախագծի 9-րդ հոդվածն արդեն իսկ նախատեսում է ընդերքօգտագործման հետ կապված գործունեության հրապարակայնության, այդ թվում նաև ընդերքօգտագործման հետ կապված գործունեության վերաբերյալ տեղեկատվության տրամադրման հետ կապված հարաբերությունների կարգավորումները: 
12. Նախագծի 4-րդ հոդվածում անհրաժեշտ է հստակ նշել Լիազոր մարմնի՝ իր պաշտոնական կայքում նշված տեղեկատվությունը հրապարակելու յուրաքանչյուր տարվա ամիսն ու օրը:
13. Նախագծի 5-րդ հոդվածի 2-րդ մասում «2018» թվից առաջ անհրաժեշտ է լրացնել «մինչև» բառը՝ համաձայն Իրավական ակտերի մասին» ՀՀ օրենքի 36-րդ հոդվածի պահանջների:
14. «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագծի 1-ին հոդվածից անհրաժեշտ է հանել «ՀՕ-165-Ն» բառերը՝ նկատի ունենալով Իրավական ակտերի մասին» ՀՀ օրենքի 39-րդ հոդվածի պահանջները:

Նույն հոդվածում նոր ե.1.» հետևյալ» բառերն անհրաժեշտ է փոխարինել նոր ե.1.» ենթակետ հետևյալ» բառերով՝ համաձայն Իրավական ակտերի մասին» ՀՀ օրենքի 41-րդ հոդվածի պահանջների:
15. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի /այսուհետ՝ նախագիծ/ 1-ին հոդվածով վարչական պատասխանատվություն է սահմանվում հրապարակային հաշվետվություն ներկայացնելու պարտավորություն ունեցող իրավաբանական անձանց համար համապատասխան հաշվետվությունը սահմանված ժամկետում չներկայացնելու դեպքում: Այդ առումով անհրաժեշտ է նկատի ունենալ, որ «Ընդերքի մասին Հայաստանի Հանրապետության օրենսգրքում» փոփոխություն և լրացում կատարելու մասին» ՀՀ օրենքի նախագծի 2-րդ հոդվածով նոր խմբագրությամբ շարադրվող 9-րդ հոդվածի 4-րդ մասով հրապարակային հաշվետվություններ ներկայացնելու պահանջ է սահմանված նաև համապատասխան տեղեկության տիրապետող պետական մարմինների համար: Հետևապես, պարզ չէ, թե պետական մարմինների կողմից նախատեսված պահանջը չկատարելու դեպքում ինչ իրավական հետևանքներ կարող են առաջանալ, քանի որ «Իրավական ակտերի մասին» ՀՀ օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց չկատարման համար իրավական հետևանքներ նախատեսված չեն: 
16. Նախագծի 1-ին հոդվածի համաձայն՝ հրապարակային հաշվետվություն ներկայացնելու պարտավորություն ունեցող իրավաբանական անձանց կողմից համապատասխան հաշվետվությունը սահմանված ժամկետում չներկայացնելն առաջացնում է տուգանքի նշանակում կազմակերպության պաշտոնատար անձանց նկատմամբ` նվազագույն աշխատավարձի հինգհարյուրապատիկի չափով, իսկ տուգանքի նշանակման օրվանից հետո՝ 10 աշխատանքային օրվա ընթացքում սույն հոդվածի 1-ին մասով նախատեսված խախտումը չվերացնելն առաջացնում է տուգանքի նշանակում կազմակերպության պաշտոնատար անձանց նկատմամբ` սահմանված նվազագույն աշխատավարձի հազարապատիկի չափով։ Այդ առումով հիմնավորման կարիք ունեն նախագծով նախատեսված տուգանքների չափերը, որոնք տանում են դեպի քրեական պատասխանատվություն, քանի որ բավականին խիստ են սահմանված և ըստ էության պատժիչ բնույթ են կրում: Մասնավորապես, ընդերքօգտագործման հետ կապված գործունեության հրապարակայնության կանոններն առաջին անգամ խախտելու դեպքում նախագծի 1-ին հոդվածի 1-ին մասով սահմանվում է տուգանքի նշանակում կազմակերպության պաշտոնատար անձանց նկատմամբ` նվազագույն աշխատավարձի հինգհարյուրապատիկի չափով, այնինչ կարելի է նախատեսել նախազգուշացում: Այդ կապակցությամբ անհրաժեշտ է նկատի ունենալ, որ վարչական տույժի նպատակը պատժելը չէ, այլ վարչական պատասխանատվությունը, որպես իրավախախտի նկատմամբ ներգործության միջոց, ունի իրավախախտին դաստիարակելու, ինչպես նաև վարչական իրավախախտումները կանխելու նպատակ: Այդ նպատակներին հասնելու համար անհրաժեշտ է, որ վարչական պատասխանատվության միջոցը բխի համաչափության սահմանադրական սկզբունքի էությունից, այսինքն՝ լինի բավարար և համաչափ՝ իր նպատակին ծառայելու համար: Հայաստանի Հանրապետության սահմանադրական դատարանը, անդրադառնալով համաչափության սկզբունքի բովանդակությանը, նշել է. «համաչափության սկզբունքն առաջին հերթին պահանջում է ապահովել արդարացի հավասարակշռություն սահմանվող պատասխանատվության միջոցի ու չափի և պատասխանատվության սահմանմամբ հետապնդվող իրավաչափ նպատակի միջև» (ՀՀ սահմանադրական դատարանի 2010 թվականի նոյեմբերի 16-ի ՍԴՈ-924 որոշում): Նշվածից ելնելով՝ գտնում ենք, որ, ցանկացած հակաիրավական արարքի համար պատասխանատվության միջոց ու չափ նախատեսելիս, նախ և առաջ անհրաժեշտ է համոզվել, որ դրանք հնարավորություն են տալու հասնելու վարչական պատասխանատվության նպատակների իրականացմանը: Հետևապես, նախագծով առաջարկվող կարգավորումները չեն կարող հիմնավորված համարվել, քանի որ նախագծի հետ ներկայացված հիմնավորումը թերի է և չի համապատասխանում Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N13 արձանագրային որոշման պահանջներին, որոնց համաձայն՝ հիմնավորումը պետք է ներառի նախագծի ընդունման անհրաժեշտությունը և նպատակը, տվյալ ոլորտում ընթացիկ իրավիճակի նկարագրությունը, խնդիրների բացահայտումն ու բնութագրումը` հիմնված ակնհայտ փաստերի վրա, ինչպես նաև ակնկալվող արդյունքները, ինչը հնարավորություն կտա լիարժեք կերպով գնահատելու նախագծով ներկայացվող առաջարկությունները: 
17. Նախագծի 1-ին հոդվածի 3-րդ մասն անհրաժեշտ է հանել, քանի որ դրանով նախատեսված կարգավորումներն արդեն իսկ ամրագրված են Վարչական իրավախախտումների վերաբերյալ Հայաստանի Հանրապետության օրենսգրքի 40-րդ հոդվածով:
18. «Տնտեսական մրցակցության պաշտպանության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագիծը համապատասխանում է ՀՀ օրենսդրությանը:
19. Նախագծերն անհրաժեշտ է համաձայնեցնել շահագրգիռ մարմինների հետ:
	1. Ընդունվել է
2. Ընդունվել է

3.Չի ընդունվել

4. Ընդունվել է

5. Ընդունվել է

6. Ընդունվել է 

6.1. Ընդունվել է
7.Ընդունվել է
8.Ընդունվել է
9. Ընդունվել է

10.Ընդունվել է
11. Ընդունվել է

12. Ընդունվել է

13. Ընդունվել է

14. Ընդունվել է

15. Չի ընդունվել
16 Չի ընդունվել 
17.Ընդունվել է

18.Ընդունվել է ի գիտություն

19. Ընդունվել է


	1. Կատարվել է համապատաս​խան փոփոխություն
2. Կատարվել է համապատաս​խան փոփոխություն

3.Օրենսգրքի 3-րդ հոդվածի 1-ին մասի 24-րդ կետով սահմանված է, որ  «Հայաստանի Հանրապետության կառավարություն» արտահայտություն փոխարեն այսուհետ կիրառվելու է «կառավարություն» բառը:

4. Կատարվել է համապատասխան փոփոխություն
5. Նախագծի 9-րդ հոդվածի 2-րդ մասում լրացվել է «Տեղեկատվության ազատության մասին» Հայաստանի Հանրապետության օրենքով սահման​ված» բառերը
6. Նախագծի 9-րդ հոդվածի 3-րդ մասի 6-րդ կետում լրացվել է «օրենսդրությամբ» բառը
6.1. Նախագծի 9-րդ հոդվածի 3-րդ մասի 6-րդ կետի վերջին պարբերությունից հանվել են «կամ որևէ այլ էլեկտրոնային եղանակով» բառերը
7. Նախագծի 9-րդ հոդվածի 5-րդ մասում կատարվել է համապատասխան փոփոխություն
8.Կատարվել է համապատասխան փոփոխություն

9. Նախագծի 9-րդ հոդվածի 7-րդ մասում «տրամադրման» բառը փոխարինվել է «հրապարակման» բառով

10. Նախագծի 9-րդ հոդվածի 8-րդ մասում«հրապարակման ոչ ենթակա չի կարող համարվել» բառերը փոխարինվել են «հրապարակման է ենթակա» բառերով, իսկ «բացառությամբ» բառից հետո լրացվել է «Տեղեկատվության ազատության մասին» Հայաստանի Հանրապետու​թյան օրենքով սահմանված հրապա​րակման ոչ ենթակա տեղեկատ​վության» բառերը
11. Նախագծի 9-րդ հոդվածից հանվել է 9-րդ մասը

12. «տարի» բառից հետո լրացվել է «հաշվետու տարվա ավարտին հաջորդող ամսվա  30-ը» բառերը

13. Կատարվել է համապատասխան փոփոխություն

14. Կատարվել է համապատասխան փոփոխություն

15.Պետական մարմինների կողմից նախատեսված պահանջը չկատարելու դեպքում կարող է նշանակվել կարգապահական տույժ համաձայն ՀՀ Նախագահի ՆՀ-174-Ն հրամանագրի դրույթների: 
16. ԱՃԹՆ-ի ազգային զեկույցը կազմվում է շատ սեղմ ժամանակա​հատվածում և հստակ սահմանված ժամանակացույցով: Հանքարդյունահանող կազմակերպու​թյունների կողմից հրապարակային հաշ​վետվություններ չներկայացնելը, կամ դրանց ուշ ներկայացումը խոչընդոտում է ԱՃԹՆ-ի ազգային զեկույցի համապարփակ և պատշաճ ձևով կազմման աշխատանքներին, ինչպես նաև կարող է հանգեցնել նաև զեկույցի կազմման ֆինանսական ծախսերի ավելացման: Գործընթացի ոչ պատշաճ իրականացումը վտանգում է նաև Հայաստանի Հանրապետության ստանձնած միջազգային պարտա​վորությունների կատարումը և կարող է հանգեցնել միջազգային կազմակերպու​թյունում երկրի կարգարվիճակի վատթարեցման: Այս ամենից ելնելով, անհրաժեշտ է սահմանել այնպիսի տույժ, որը առկայունը խթան կհանդիսանա տնտեսավարողի համար օրենքով սահմանված պարտավորու​թյունների պատշաճ կատարման: Տուգանքի չափը սահմանելիս առաջ​նորդվել ենք համանման պարտա​վորությունները (օրինակ, ֆինանսական հաշվետվություններ ներկայացնելը) ճկատարելու դեպքում սահմանված տույժերի չափերը, ինչպես նաև ոլորտի առանձնահատկությունները:   
17. Նախագծի 1-ին հոդվածի 3-րդ մասը համնվել է 
19. Նախագիծը համաձայնեցվել է շահագրգիռ մարմինների հետ:

	2
	ՀՀ բնապահպանության նախարարություն
2017-12-06
N1/05.3/13039-17 գրություն
	«Հայաստանի Հանրապետության ընդերքի մասին օրենսգրքում փոփոխություն և լրացում կատարելու մասին» ՀՀ օրենքի նախագծի վերաբերյալ  առաջարկում եմ ՝

1.ողջ տեքստում հստակեցնել լիազոր մարմին հասկացությունը, քանի որ ՀՀ ընդերքի մասին օրենսգրքի 17-րդ հոդվածով սահմանվում է երկու լիազոր մարմին՝ ընդերքի օգտագործման և պահպանության բնագավառի և ընդերքի օգտագործման հետ կապված շրջակա միջավայրի պահպանության ոլորտում բնապահպանության բնագավառի պետական կառավարման.

2. եթե տեղեկատվությունը հրապարակվում է ընդերքօգտագործողների և համապատասխան պետական մարմինների պաշտոնական ինտերնետային կայքերում, ապա հաշվետվության ներկայացման անհրաժեշտություն չկա. 
3. 1-ին հոդվածից հանել «և  կառավարության աշխատակազմ» բառերը.

4. 2-րդ հոդվածում և նախագծի ամբողջ տեքստում «Ընդերքօգտագործման հետ կապված» բառերը փոխարինել «Ընդերքօգտագործման ոլորտի» բառերով.
5. 2-րդ հոդվածի՝ 
· 1-ին մասի «զ.» կետում «տեղամասի» բառից առաջ լրացնել «ընդերքի» բառը.

· 3-րդ մասում «լիազոր մարմին և կառավարության աշխատակազմ ներկայացնել» բառերը փոխարինել «լիազոր մարմին, իսկ լիազոր մարմինը ՀՀ կառավարության աշխատակազմ ներկայացնել» բառերով.
· 3-րդ մասի 1-ին կետը հանել, քանի որ ընդերքօգտագործողը համաձայն ՀՀ ընդերքի մասին օրենսգրքի 59-րդ հոդվածի 3-րդ մասի 7-րդ կետի լիազոր մարմին է ներկայացնում օգտակար հանածոների պաշարների շարժի վերաբերյալ եռամսյակային և տարեկան հաշվետվություններ: Հաշվետվության ձևը՝ ԹԻՎ 5-ԵՀ, հաստատվել է 10.04.2002թ. ՀՀ վիճակագրության պետական խորհրդի N214-Ն որոշմամբ: Առաջարկում եմ, որ լիազոր մարմինը այդ հաշվետվությունները հրապարակի իր պաշտոնական ինտերնետային կայքում:
· 3-րդ մասի 2-րդ, 3-րդ և 9-րդ կետերը հանել, քանի որ ընդերքօգտագործողներն այդ տվյալները ներկայացնում են համապատասխան մարմիններին: Վերջիններս էլ հրապարակում են այդ տվյալներն իրենց պաշտոնական ինտերնետային կայքում՝ համաձայն 5-րդ մասի.
· 3-րդ մասի 6-րդ և 7-րդ կետերը հանել, քանի որ տեղեկատվությունը տեղադրված է լինում լիազոր մարմնի պաշտոնական ինտերնետային կայքում.
· 3-րդ մասի 8-րդ կետը հանել, քանի որ այդ տեղեկատվությունը ներառված է ընդերքօգտագործման պայմանագրում
- 4-րդ մասը հանել, քանի որ համապատասխան տեղեկությունները հրապարակվում են պետական մարմինների պաշտոնական ինտերնետային կայքում.
· 5-րդ հոդվածի 2-րդ մասը հանել, քանի որ 2016 և 2017 թվականների հաշվետվությունների ներկայացման պարտավորությունը խստացնող պահանջ է և համաձայն ՀՀ Սահմանադրության՝ խստացնող օրենքը հետադարձ ուժ չունի:

	1. Ընդունվել է
2. Չի ընդունվել 
3. Չի ընդունվել
4. Չի ընդունվել

5.
-Չի ընդունվել 

-Չի ընդունվել
· Չի ընդունվել
	1. Նախագծի 4րդ հոդվածով  նախատեսվող Օրենսգրքի 69-րդ հոդվածը լրացվող 6-րդ մասում «Լիազոր մարմինը» բառերից առաջ լրացվել է «Ընդերքի օգտագործման հետ կապված շրջակա միջավայրի պահպանության ոլորտում բնապահպանության բնագավառի պետական կառավարման» բառերը
2.Ընդերքօգտագործողների և համապա​տասխան պետական մարմինների կողմից հաշվետվությունների ներկայա​ցումը համարվում է ԱՃԹՆ-ի Ստան​դարտի պահանջ, որի չիրականացումը կհանգեցնի Հայաստանի Հանրապե​տության ստանձնած միջազգային պարտավորության չկատարման: 
3. Հաշվետվությունների ՀՀ կառավարության աշխատակազմ ներկայացման պահանջը բխում է է  ԱՃԹՆ-ի զեկույցի կազման գործընթացի առանձնահատկություններից 
4. Այն համապատասխանում է ՀՀ ընդերքի մասին օրենսգրքի 9-րդ հոդվածին
· Քանի որ խոսքը գնում է հանքավայրի տեղամասի 

- Հաշվետվությունների ՀՀ կառավարության աշխատակազմ ներկայացման պահանջը բխում է է  ԱՃԹՆ-ի զեկույցի կազման գործընթացի առանձնահատկություններից 

- 2012 թվականի հոկտեմբերի 25-ի  N 1348-Ն որոշմամբ սահմանվել է օգտակար հանածոների պաշարների շարժի վերաբերյալ տարեկան հաշվետվության ձևը, իսկ ընդերքօգտա​գործողների և համապատասխան պետական մարմինների կողմից հաշվետվությունների ներկայացում համարվում է ԱՃԹՆ-ի Ստանդարտի պահանջ, որի չիրականացումը կհանգեցնի Հայաստանի Հանրապետության ստանձնած միջազգային պարտավորության չկատարման:
· Հաշվետվությունը ներկայացվելու է 2018 թվականին, որում արտացոլվելու են տնտեսավարողի 2016-2017 թվականների գործունեու​թյան վերաբերյալ տվյալները: Նորմը չի հանդիսանում խստացնող, քանի որ տնտեսավարողը հրապարակային հաշվետվությամբ տրամադրելու է իր մոտ առկա տեղեկատվությունը:

	3
	ՀՀ տնտեսական մրցակցության պաշտպանության պետական հանձնաժողով 

2017-12-06
N ԱՇ/2.3-35/526-17 գրություն

	«Տնտեսական մրցակցության պաշտպանության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծով առաջարկվում է «Տնտեսական մրցակցության պաշտպանության մասին» Հայաստանի Հանրապետության 2000 թվականի նոյեմբերի 6-ի ՀՕ-112 օրենքի (այսուհետ` Օրենք) 16-րդ հոդվածը լրացնել նոր 13-րդ մասով՝ հետևյալ բովանդակությամբ.

«13. Սույն հոդվածով նախատեսված չբացահայտված տեղեկատվության վերաբերյալ կարգավորումները չեն տարածվում ընդերքօգտագործման հետ կապված գործունեության հրապարակայնության վրա:»:

Վերոնշյալ նախագծերի ընդունման հիմնավորման մեջ նշված է, որ Օրենքում լրացում կատարելու անհրաժեշտությունը պայմանավորված է այն հանգամանքով, որ Օրենքի 16-րդ հոդվածը սահմանում է չբացահայտված տեղեկատվության վերաբերյալ որոշակի կարգավորումներ, որոնք լայն և տարակարծիք մեկնաբանելու արդյունքում կարող են առնչվել ընդերքօգտագործողների կողմից հրապարակվող տեղեկատվությանը և Օրենքի 16-րդ հոդվածի իմաստով համարվել չբացահայտվող տեղեկատվություն: Համաձայն հիմնավորման` Հայաստանի Հանրապետության տարբեր օրենքների միջև հակասություններից և տարակարծիք մեկնաբանություններից խուսափելու նպատակով, առաջարկվում է տվյալ փաթեթում ներառված նախագծով սահմանել, որ Օրենքի 16-րդ հոդվածի դրույթները չեն տարածվում ընդերքօգտագործման ոլորտի հրապարակայնության հետ կապված հարաբերությունների վրա:
Այդ կապակցությամբ պետք է նշել, որ Օրենքի 16-րդ հոդվածը սահմանում է անբարեխիղճ մրցակցությունը չբացահայտված տեղեկատվության նկատմամբ: Նշված հոդվածի 2-րդ մասի համաձայն` ձեռնարկատիրական գործունեության ցանկացած գործողություն կամ վարքագիծ, որը հանգեցնում է չբացահայտված տեղեկատվության ձեռքբերմանը, օգտագործմանը կամ բացահայտմանը` առանց դրա օրինաչափ տիրապետողի համաձայնության կամ գործարար շրջանառության սովորույթներին հակասող ձևերով, համարվում է անբարեխիղճ մրցակցության գործողություն: Ընդ որում, նշված իրավախախտման սուբյեկտ կարող է հանդիսանալ ձեռնարկատիրական գործունեություն իրականացնող տնտեսվարող սուբյեկտը, իսկ նշված իրավախախտումը վերաբերում է այն դեպքերին, երբ որևէ տնտեսվարող սուբյեկտ ձեռք է բերում, օգտագործում  կամ բացահայտում է ոչ թե իր, այլ մեկ այլ տնտեսվարող սուբյեկտի չբացահայտված տեղեկատվությունը:

Մինչդեռ, «Հայաստանի Հանրապետության ընդերքի մասին օրենսգրքում» փոփոխություն և լրացում կատարելու մասին» Հայաստանի Հանրապետության օրենքի նախագծի 2-րդ հոդվածով նոր խմբագրությամբ շարադրվող Օրենսգրքի 9-րդ հոդվածը սահմանում է ընդերքօգտագործման հետ կապված գործունեության հրապարակայնությունը, որի ուսումնասիրությունից պարզ է դառնում, որ ընդերքօգտագործման հետ կապված գործունեության վերաբերյալ որոշակի տեղեկատվության հրապարակման պարտականություն է դրվում մի շարք պետական մարմինների և ընդերքօգտագործողների վրա, ընդ որում` ընդերքօգտագործողները պարտավոր են հրապարակել տեղեկատվություն իրենց գործունեության, այլ ոչ թե այլ տնտեսվարող սուբյեկտների գործունեության վերաբերյալ:

Հետևաբար, հաշվի առնելով վերը նշվածը, Օրենքի 16-րդ հոդվածով սահմանված չբացահայտված տեղեկատվության վերաբերյալ կարգավորումները չեն առնչվում ընդերքօգտագործողների կողմից հրապարակվող տեղեկատվությանը, իսկ Օրենքի 16-րդ հոդվածով արգելված չբացահայտված տեղեկատվության նկատմամբ անբարեխիղճ մրցակցության դրսևորման սուբյեկտը, դրսևորման ձևերը և այդ դրույթների կիրառման ոլորտը հստակ սահմանված և կանոնակարգված են, ուստի լայն և տարակարծիք մեկնաբանության տեղիք չեն տալիս:

Հարկ է նշել նաև, որ Օրենքի 16-րդ հոդվածի 1-ին մասի համաձայն` սույն հոդվածի իմաստով չբացահայտված են համարվում տեխնիկական, կազմակերպչական կամ առևտրային տեղեկատվությունները, այդ թվում` արտադրության գաղտնիքները (նոու-հաու), եթե դրանք`

ա) որպես ամբողջություն կամ իր մասերի ճշգրիտ փոխդասավորվածությամբ և համախմբությամբ ընդհանրապես հայտնի կամ դյուրամատչելի չեն տվյալ կարգի տեղեկատվության հետ սովորաբար առնչվող անձանց համար.

բ) երրորդ անձանց անհայտ լինելու ուժով ունեն իրական կամ հնարավոր որոշակի առևտրային արժեք, բայց բացակայում են օրինական հիմքերով դրանց ազատորեն ստանալու հնարավորությունները.

գ) օրինականորեն տնօրինող ֆիզիկական կամ իրավաբանական անձի կողմից ձեռնարկվել են տեղեկատվությունն առկա հանգամանքներում գաղտնի պահելու ողջամիտ քայլեր, որոնք կարող են արտահայտված լինել համապատասխան պայմանագրի կնքման և (կամ) դրա պայմանների ապահովման, նախազգուշական այլ միջոցների ձեռնարկման տեսքով` պահպանելով այն նույնականացման տեղեկակիրներում` փաստաթղթերի, համակարգչային ֆայլերի, տեսագրման և ձայնագրման ժապավենների, տվյալ տեղեկատվությունը մարմնավորող իրի տեսքով և այլն:
Այսինքն, Օրենքի իմաստով չբացահայտված է համարվում այն տեղեկատվությունը, որն ընդհանրապես հայտնի կամ դյուրամատչելի չէ տվյալ կարգի տեղեկատվության հետ սովորաբար առնչվող անձանց համար, և բացակայում են օրինական հիմքերով դրանց ազատորեն ստանալու հնարավորություններ: Հետևաբար, այն դեպքում, երբ ընդերքօգտագործողները կամ այլ տնտեսվարող սուբյեկտներ հրապարակեն այնպիսի տեղեկատվություն, որը պարտավոր լինեն հրապարակել «Ընդերքի մասին» օրենսգրքի համապատասխան կարգավորումների համաձայն, ապա այն չի կարող համարվել չբացահայտված տեղեկատվության հրապարակում և որակվել որպես Օրենքի 16-րդ հոդվածի խախտում, քանի որ առկա կլինի օրինական հիմքերով նշված տեղեկատվությունը ստանալու հնարավորություն և նման տեղեկատվությունը կլինի դյուրամատչելի:

Հաշվի առնելով վերը նշվածը` անընդունելի ենք համարում «Տնտեսական մրցակցության պաշտպանության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը և առաջարկում ենք հանել այն ներկայացված նախագծերի փաթեթից:

	Ընդունվել է 

	«Տնտեսական մրցակցության պաշ​տ​պա​նու​թյան մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը հանվել է փաթեթից:


	4
	ՀՀ տնտեսական զարգացման և ներդրումների 

նախարարություն
2017-12-06
N05/09.1.4/12034-17 գրություն
	Նախագծով մետաղական օգտակար հանածոյի արդյունահանման թույլտվություն ստացած ընդերքօգտագործողի համար նախատեսվում է սահմանել լիազոր մարմին և ՀՀ կառավարության աշխատակազմ, հրապարակման նպատակով, նոր հաշվետվություն ներկայացնելու պահանջ:

Այս առումով հարկ է նշել հետևյալը.

1. Պարզ չէ նշված հաշվետվությունը միաժամանակ երկու մարմիններին ներկայացնելու պահանջ սահմանելու նպատակը: Կարծում ենք, լիազոր մարմնին այդ հաշվետվությունը ներկայացնելու պարագայում, վերջինս կարող է այն ներկայացնել ՀՀ կառավարության աշտակազմ` տնտեսավարողի համար լրացուցիչ վարչարարություն չառաջացնելու նպատակով:

2. Նախագծով նախատեսվող հաշվետվությունում ներառվող տեղեկատվությությունը մեծամասամբ տնտեսավարողը արդեն իսկ ներկայացնում է պետական մարմիններին (կամ պետական մարմիներն տիրապետում են այդ տեղեկատվությանը), մասնավորապես.

1) արդյունահանման տարեկան ծավալների վերաբերյալ.
Ընդերքի մասին ՀՀ օրենսգրքի 59-րդ հոդվածի 3-րդ մասի 7-րդ և 9-րդ կետերի  համաձայն` օգտակար հանածոյի արդյունահանման իրավունք ստացած անձը պարտավոր է  լիազոր մարմին ներկայացնել օգտակար հանածոների պաշարների շարժի վերաբերյալ եռամսյակային և տարեկան հաշվետվություններ, ինչպես նաև հավաքել, պահպանել և լիազոր մարմնին տրամադրել ուսումնասիրված, արդյունահանված և ընդերքում կորսված օգտակար հանածոների պաշարների, դրանց պարունակած բաղադրամասերի, որակի ու քանակի մասին տվյալներ:

2) ՀՀ պետական և համայնքների բյուջեներ վճարված պետական և տեղական հարկերի և վճարների (ներառյալ ռոյալթին) վերաբերյալ` յուրաքանչյուրի գծով առանձին-առանձին.

Նշված տեղեկատվությանը տիրապետում են ՀՀ տեղական ինքնակառավարման մարմինները և ՀՀ ԿԱ պետական եկամուտների կոմիտեն:
3) Համայնքային արտաբյուջեներ կատարած վճարների, հողի վարձակալության վճարների, բարեգործական հատկացումների, նվիրատվությունների կամ այլ ձևով համայնքին կատարված անհատույց օտարումների վերաբերյալ. 
Նշված տեղեկատվությանը տիրապետում են ՀՀ տեղական ինքնակառավարման մարմինները:

4) Շրջակա միջավայրի պահպանության դրամագլուխ սահմանված չափով կատարված հատկացումների վերաբերյալ.

 Ընդերքի մասին ՀՀ օրենսգրքի 69-րդ հոդվածի 3-րդ մասի համաձայն` շրջակա միջավայրի պահպանության դրամագլխի գումարները պահվում են կենտրոնական գանձապետարանում բացված լիազոր մարմնի արտաբյուջետային հաշվում, հետևաբար` այս տեղեկատվությանը տիրապետում է լիազոր մարմինը: 

5) օգտակար հանածոյի արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման համար մշտադիտարկումների իրականացման վճարների վերաբերյալ.

Ընդերքի մասին ՀՀ օրենսգրքի 61-րդ հոդվածի 5-րդ մասի համաձայն` մշտադիտարկումների իրականացման` օգտակար հանածոյի արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության և առողջության ապահովման համար նախատեսված վճարի չափերի հաշվարկման և վճարման կարգը սահմանում է ՀՀ կառավարությունը: «Օգտակար հանածոների արդյունահանված տարածքի, արդյունահանման ընթացքում առաջացած արտադրական լցակույտերի տեղադիրքի և դրանց հարակից համայնքների բնակչության անվտանգության ու առողջության ապահովման նպատակով մշտադիտարկումների իրականացման, վճարների չափերի հաշվարկման և վճարման կարգը սահմանելու մասին» ՀՀ կառավարության որոշման 2-րդ հավելվածի` 

· 11-րդ կետի համաձայն` մշտադիտարկումների իրականացման նպատակով հատկացված գումարները պահվում են Հայաստանի Հանրապետության կենտրոնական գանձապետարանում լիազոր մարմնի անվամբ բացված դեպոզիտային հաշվում,

· 12-րդ կետի համաձայն` մշտադիտարկումների իրականացման նպատակով կատարվող հատկացումների գլխավոր կարգադրիչ է համարվում լիազոր մարմինը:

Այսպիսով, նշված տեղեկատվությանը տիրապետում է լիազոր մարմինը:

6) Օգտակար հանածոների արդյունահանման նպատակով ֆինանսական առաջարկների վերաբերյալ.

Ընդերքի մասին ՀՀ օրենսգրքի 49-րդ հոդվածի 2-րդ մասի 10-րդ կետի համաձայն` իրավաբանական անձը, օգտակար հանածոների արդյունահանման իրավունք ստանալու նպատակով,  լիազոր մարմին` դիմումին կից ներկայացնում է ֆինանսական առաջարկներ և երաշխիքներ, որոնք պետք է ներառեն մանրամասներ հանքի աշխատանքի, կապիտալ և գործառնական ծախսերի վերաբերյալ, հետևաբար լիազոր մարմինը տիրապետում է նշված տեղեկատվությանը:

7) Համայնքի սոցիալ-տնտեսական զարգացման ոլորտում ընդերքօգտագործման իրավունքները հավաստող փաստաթղթերով սահմանված պարտավորությունների վերաբերյալ. 

Ընդերքի մասին ՀՀ օրենսգրքի 49-րդ հոդվածի 2-րդ մասի 5-րդ կետի համաձայն` իրավաբանական անձը, օգտակար հանածոների արդյունահանման իրավունք ստանալու նպատակով,  լիազոր մարմին` դիմումին կից ներկայացնում է օգտակար հանածոյի արդյունահանման նախագիծը, որը նույն օրենսգրքի 50-րդ հոդվածի 1-ին մասի 5-րդ կետի «գ» ենթակետի համաձայն` իր մեջ ներառում է սոցիալական ազդեցության գնահատականը, որն էլ իր հերթին ներառում է համայնքի սոցիալ-տնտեսական զարգացման գործընթացի մասնակցության ապահովման երաշխիքներ: Հետևաբար այս տեղեկատվությանը տիրապետում է լիազոր մարմինը:

Միաժամանակ, Նախագծով խմբագրվող Ընդերքի մասին ՀՀ օրենսգրքի 9-րդ հոդվածի`

· 4-րդ մասով նախատեսվում է սահմանել, որ մետաղական օգտակար հանածոյի արդյունահանման թույլտվություն ստացած ընդերքօգտագործողների գործունեության վերաբերյալ լիազոր մարմին և կառավարության աշխատակազմ հրապարակային հաշվետվություններ են ներկայացնում համապատասխան տեղեկության տիրապետող պետական մարմինները, որոնց ցանկը սահմանում է կառավարությունը,

· 5-րդ մասի համաձայն` Համայնքի ղեկավարը հրապարակում է ըստ յուրաքանչյուր մետաղական օգտակար հանածոյի ընդերքօգտագործման իրավունք ստացած ընդերքօգտագործողի կողմից համայնքի բյուջե վճարված բոլոր տեղական հարկերի և վճարների վերաբերյալ տեղեկատվությունը՝ յուրաքանչյուր հարկի և վճարի մասով առանձին, ինչպես նաև համայնքի արտաբյուջեներ կատարած վճարների, ընդերքօգտագործման իրավունքի պայմանագրով նախատեսված համայնքի զարգացման նպատակով հատկացումների, հողի վարձակալության վճարների, բարեգործական հատկացումների, նվիրատվությունների կամ այլ ձևով համայնքին կատարված անհատույց օտարումների վերաբերյալ տեղեկատվությունը։

Հաշվի առնելով վերոգրյալը, նշված ոլորտում հրապարակայնությունը ապահովելու, ինչպես նաև տնտեսավարողների համար լրացուցիչ խոչընդոտներ չառաջացնելու նպատակով, առաջարկում ենք Նախագծով սահմանել այնպիսի մեխանիզ, որը հնարավորություն կընձեռնի հրապարակել տնտեսավարողների կողմից ներկայումս արդեն իսկ ներկայացվող տեղեկատվությունը, բացառելով նոր հաշվետվություն ներկայացնելու պահանջի սահմանումը:


	Չի ընդունվել
	Հայաստանի Հանրապետությունը ԱՃԹՆ-ի ազգային զեկույց կազմման և հրապարակման պարտավորությունը ստանձնել է ԱՃԹՆ-ի միջազգային կազմակերպությանը անդամակցելու հա​մատեքստում: Հայաստանի Հանրա​պետու​թյունում ԱՃԹՆ-ի ստանդարտի ներդրման աշխատանքները իրականա​ցնելիս՝ ՀՀ կառավարությունը պարտա​վոր է առաջնորդվել ԱՃԹՆ-ի ստան​դարում սահմանված պահանջներով:  Ընդերքօգտագործողների և համապա​տասխան պետական մարմինների կողմից հաշվետվությունների ներկայա​ցումը համարվում է ԱՃԹՆ-ի ստան​դարտի պահանջ, որի չիրականացումը կհանգեցնի Հայաստանի Հանրապետու​թյան ստանձնած միջազգային պարտա​վո​րու​թյան չկատար​ման: Անկախ նրանից տեղեկատվությունը առկա է համապատասխան լիազոր մարմնում, թե ոչ, համաձայն ԱՃԹՆ-ի ստանդար​տի պահանջների, պետական մարմին​ները և ընդերքօգտագործողները պարտավոր են ներկայացնել հրապարակային հաշվետվություններ ԱՃԹՆ-ի ազգային զեկույցի կազմման համար:


	5
	ՀՀ առողջապահության նախարարություն
2017-12-05
N ԼԱ/11.1/15038-17 գրություն
	«Հայաստանի Հանրապետության ընդերքի մասին օրենսգրքում» փոփոխություն և լրացում կատարելու մասին» ՀՀ օրենքի նախագծի վերնագիրն առաջարկում եմ խմբագրել` հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի դրույթի պահանջը:


	Ընդունվել է
	Կատարվել է համապատասխան փոփոխություն


	6
	ՀՀ աշխատանքի և սոցիալական հարցերի նախարարություն
2017-12-05
N ԱԱ/ՀՄ-2-2/12703-17 գրություն
	Առաջարկություն և դիտողություն չունի
	
	

	7
	ՀՀ տարածքային կառավարման և զարգացման նախարարություն

2017-12-05
N01/21/7888-17 գրություն
	1. <Ընդերքի մասին Հայաստանի Հանրապետության օրենսգրքում> փոփոխություն և լրացում կատարելու մասին օրենքի նախագծի (այսուհետ՝ Նախագիծ)  2-րդ հոդվածի 4-րդ մասում նշվում է, որ  <Մետաղական օգտակար հանածոյի արդյունահանման թույլտվություն ստացած ընդերքօգտագործողների գործունեության վերաբերյալ լիազոր մարմին և կառավարության աշխատակազմ հրապարակային հաշվետվություններ են ներկայացնում համապատասխան տեղեկության տիրապետող պետական մարմինները, որոնց ցանկը սահմանում է կառավարությունը>: Նախագծի հիմնավորման մեջ համապատասխան տեղեկության տիրապետող պետական մարմինների ցանկում ներառված է նաև ՀՀ տարածքային կառավարման և զարգացման նախարարությունը, սակայն նախարարությունը նման տեղեկատվություն չի ստանում: Անհրաժեշտ է մարմինների ցանկից հանել ՀՀ տարածքային կառավարման և զարգացման նախարարությանը:

2. Անհրաժեշտ է Նախագծի 2-րդ հոդվածի 7-րդ մասը համապատասխանեցնել նույն հոդվածի 5-րդ մասին: Մասնավորապես, 5-րդ մասում նշվում է, որ համայնքի ղեկավարը հրապարակում է ստացված տեղեկատվությունը, իսկ 7-րդ մասում՝ <Սույն հոդվածի 5-րդ մասում նշված տեղեկատվության տրամադրման կարգը սահմանում է կառավարությունը>:

3. Սույն Նախագծի 2-րդ հոդվածով փոփոխության ենթարկվող օրենսգրքի 9-րդ հոդվածը համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի պահանջներին։
	1.Չի ընդունվել
2. Ընդունվել է
3. Ընդունվել է
	1.Նախագծի 2-րդ հոդվածով նոր խմբագրությամբ շարադրվող 9-րդ հոդվածի 5-րդ մասում «կարգով» բառից հետո լրացվել է «տարածքային կառավարման բնագավառի համապա​տաս​խան լիազոր մարմնին» բառերը:
2. Նախագծի 2-րդ հոդվածի 7-րդ մասը համապատասխանեցվել է նույն հոդվածի 5-րդ մասի հետ

3.  Հոդվածի համարակալումները ուղղվել է

	8
	ՀՀ ԿԱ պետական եկամուտների կոմիտե
2017-12-08
N01/11-1/51955-17 գրություն
	Նշված օրենքների նախագծերի ընդունման անհրաժեշ​տության հիմնավորման համաձայն՝ ԱՃԹՆ-ի ստանդարտի պահանջներից է հանդիսանում հարկային մարմնի կողմից ընդերքօգտագործողների կողմից հարկերի վճարման վերա​բերյալ տեղեկատվության հրապարակումը՝ ըստ յուրա​քանչյուր հարկատեսակի: Մինչդեռ, փաթեթում ներառված «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագծի համաձայն՝ հարկային մարմինը մինչև հարկային տարվան հաջորդող հարկային տարվա հուլիսի 1-ը իր պաշտոնական ինտերնետային կայքում պետք է հրապարակի ընդերք​օգտագործող հանդիսացող հարկ վճարողների ցանկերը: Վերջինիս հետ կապված՝ առաջարկում ենք նշված օրենքի նախագծում «ընդերքօգտագործող հանդիսացող հարկ վճա​րողների ցանկերը» բառերը փոխարինել «մետաղական օգտակար հանածոյի արդյունահանման թույլտվություն ստացած ընդերքօգտագործող հարկ վճարողների տարվա արդյունքներով վճարած հարկերի և վճարների ցանկերը» բառերով:

Միաժամանակ, «Ընդերքի մասին» Հայաստանի Հանրապետության օրենսգրքում փոփոխություն և լրացում կատարելու մասին» ՀՀ օրենքի նախագծի համաձայն՝ մետաղական օգտակար հանածոյի արդյունահանման թույլ​տվություն ստացած ընդերքօգտագործողների գործունեու​թյան վերաբերյալ համապատասխան տեղեկության տիրա​պետող պետական մարմինները լիազոր մարմին և ՀՀ կառավարության աշխատակազմ պետք է ներկայացնեն հրապարակային հաշվետվություններ՝ ընդերքօգտագործող​ների գործունեության վերաբերյալ (այդ թվում՝ վճարված պետական հարկերի և վճարների (ներառյալ ռոյալթիի) վերաբերյալ՝ առանձին-առանձին):
	Ընդունվել է

	Կատարվել է համապատասխան փոփոխություն



	
	
	Միաժամանակ, «Ընդերքի մասին» Հայաստանի Հանրապետության օրենսգրքում փոփոխություն և լրացում կատարելու մասին» ՀՀ օրենքի նախագծի համաձայն՝ մետաղական օգտակար հանածոյի արդյունահանման թույլտվություն ստացած ընդերքօգտագործողների գործունեության վերաբերյալ համապատասխան տեղեկության տիրապետող պետական մարմինները լիազոր մարմին և ՀՀ կառավարության աշխատակազմ պետք է ներկայացնեն հրապարակային հաշվետվություններ՝ ընդերքօգտագործողների գործունեության վերաբերյալ (այդ թվում՝ վճարված պետական հարկերի և վճարների (ներառյալ ռոյալթիի) վերաբերյալ՝ առանձին-առանձին):
Վերոնշյալի հետ կապված՝ եթե «Հայաստանի Հանրա​պետության հարկային օրենսգրքում լրացում կատարելու մասին» ՀՀ օրենքի նախագծով հրապարակվելու է տեղեկատվություն ընդերքօգտագործողների կողմից վճարների և հարկերի վճարման վերաբերյալ, ապա անհասկանալի է նույն տեղեկատվությունը հաշվետվության տեսքով լիազոր մարմին և ՀՀ կառավարության աշխատակազմ ներկայացնելու պահանջի սահմանումը:
	Չի ընդունվել
	Ընդերքօգտագործողների և համապա​տասխան պետական մարմինների կողմից հաշվետվությունների ներկայա​ցումը համարվում է ԱՃԹՆ-ի ստան​դարտի պահանջ, որի չիրականացումը կհանգեցնի Հայաստանի Հանրապե​տու​թյան ստանձնած միջազգային պարտավորության չկատարման:

